
〈州東北一百九十里。涑水記聞种諤取綏州韓魏公築城以戍兵种諤之謀取綏州兩府皆不知之及奏得綏州文潞公爲樞宻使以爲趙諒祚〉

〈稱臣奉貢。今忽襲取其地無名請歸之時韓魏公爲右相方求出。上乃以韓公判永興軍。兼陝西四路經略使度其可受可却以間韓公至陝西言〉

〈可受。文潞公以朝㫖詰之曰若受之則當饋之以粮戍之以兵有急當敕之此三者皆有備乎韓公對不必饋戍及救彼自有以當諒祚移書鄜延〉

〈今勿給粮追還戍兵若諒祚攻嵬名山勿救也時宣徽使郭逵爲鄜延經略使以爲不可韓公使司封郎中劉沆徃督責之逵固執不從曰如此則〉

〈降户無以自存皆潰去矣乃奏請築綏州城置兵戍之。因命之曰綏德城擇絳人壯健剌手。給粮以爲戰兵得一千餘人。綏州城録〉

〈河北轉運使張問權度支副使詔閤門今薛向更兩次上殿然後朝辭。詔吕公晦孺乗傳至延州。俟先得安逺塞門二寨舊土然後以綏州還夏國。時〉

〈夏國旣受策。而不肯歸二寨疆土又欲先得綏州故也。詔依諫官例聽直牒閤門上禀。來自辰溪。趙卨曰趙元昊初納欵。有宻劄下鄜延經略司以〉

〈安逺塞門二寨地賜與夏國。仰改立烽堠。又曰治平之未。有宻劄下鄜延今招誘横山之民以兵迎接。占㨿生地。非种諤擅興也及嵬名山来降。种〉

〈諤築綏州城。申帥府索錢糧。陸介夫乃驚。奏諤擅城綏州。錢糧當與不當應副。詔介夫與薛向極力應副又曰郭宣徽之行。詔曰。國家萬里。豈與犬〉

〈羊爭尺寸之地其綏州到日立行毁棄劉航知文公之志亦欲毁之韓公不肯毁。卨力勸郭逵留之總管賈逵悉以兵驅降民出塞外云悉已逃去〉

〈卨勸郭帥招集之使還守綏州。不然且爲邉患。郭帥從之。得勝兵六七千人。并老弱萬餘人。韓公又使日給糧二升。降民乃安。今則使分耕綏州旁〉

〈地。不復給糧矣又諒祚夏虜。欲遣使告哀以楊定之死莫肯爲使者。薛宗道有罪。强之來宗道甚懼。朝廷遣韓縝劉航詰其所以使之意宗道稱告〉

〈表耳無它也及至京師。朝廷使縝固問之宗道對如初縝固言朝廷欲綏州還夏國。宗道喜曰。如此。則感朝廷之大恩。朝廷因令縝語宗道還我安〉

〈逺塞門二寨。又分嵗腸萬以遺國中諸酋豪宗道曰此非某之所决也。請歸白之夏虜復使宗道來曰。不知所謂。因縶送殺楊定者二人以来朝廷〉

〈留二人。而逐宗道表并貢物皆不受宗道復來縝因責之曰。君在西繹時已許我矣。今更易言。何也。宗道由是得罪更遣都羅重進來曰。主上以孝〉


〈治天下。而更教夏國以臣叛其君何哉朝廷乃命更不分賜物。但還二寨重進凡三返。議之不合更遣罔育訛以誓書來。言謹奉詔。以二寨易綏州〉

